
TIJORAT BANKLARINING 
XIZMATLAR SOHASINI 
KREDITLASH AMALIYOTIGA 
TA’SIR ETUVCHI 
OMILLARNING EKONOMETRIK 
TAHLILI
Nurmuxammedov Abdijabbar Yunusovich
Toshkent	davlat	iqtisodiyot	universiteti	“Bank	ishi	va	
investitsiyalar” kafedrasi dotsenti v. b.

Annotatsiya: Kredit mexanizmini takomillashtirish bank tizimining milliy iqtisodiyotni rivojlantirishdagi rolini oshirishning 
zaruriy	sharti	hisoblanadi.	Tijorat	banklari	tomonidan	iqtisodiyot	subyektlariga,	xususan,	xizmat	ko‘rsatish	sohasiga	kredit	
berish	hajmiga	bir	qator	tashqi	va	ichki	omillar	ta’sir	ko‘rsatadi.	Ushbu	maqolada	AT	“Mikrokreditbank”	misolida	tijorat	ban
kining faoliyat ko‘rsatkichlari, shu jumladan, kreditlash jarayoni va unga ta’sir etuvchi omillar ekonometrik tahlili keltirilgan.

Kalit	so‘zlar:	xizmat	ko‘rsatish	sohasi,	kreditlash,	kapital,	depozitlar,	inflyatsiya	darajasi,	qayta	moliyalash	stavkasi	tashqi	
va	ichki	omillar,	ekonometrik	modellashtirish,	korrelyatsiya	koeffitsiyentlari.	

Abstract:	The	improvement	of	the	credit	mechanism	is	a	necessary	condition	for	increasing	the	role	of	the	banking	system	
in	the	development	of	the	national	economy.	The	volume	of	lending	by	commercial	banks	to	economic	entities,	in	parti-	
cular	the	service	sector,	is	influenced	by	a	number	of	external	and	internal	factors.	This	article	presents	an	econometric	
analysis of the performance indicators of a commercial bank on the example of AK “Mikrokreditbank”a, including the 
lending	process	and	factors	affecting	it.

Key	words:	service	sector,	lending,	capital,	deposits,	inflation	rate,	refinancing	rate,	external	and	internal	factors,	econo
metric	modeling,	correlation	coefficients.	

Аннотация:	Совершенствование	кредитного	механизма	является	необходимым	условием	повышения	роли	бан
ковской	системы	в	развитии	национальной	экономики.	На	объем	кредитования	коммерческими	банками	субъектов	
экономики,	в	частности	сектора	услуг,	влияет	ряд	внешнқх	и	внутреннқх	факторов.	В	данной	статье	представлен	
эконометрический	анализ	показателей	деятельности	коммерческого	банка	на	примере	АК	“Микрокредитбанк”а,	
включая	процесс	кредитования	и	факторы,	влияющие	на	него.

Ключевые	слова:	сектор	услуг,	кредитование,	капитал,	депозиты,	уровень	инфляции,	ставка	рефинансирования,	
внешние	и	внутренние	факторы,	эконометрическое	моделирование,	коэффициенты	корреляции.	

K I R I S H
Xizmat	ko‘rsatish	sohasining	tezkor	o‘sish	sur’atlarini	ta’minlash	O‘zbekiston	iqtisodiyotini	barqaror	rivojlan-

tirishda muhim rol o‘ynaydi. Shu bois tijorat banklari tomonidan xizmat ko‘rsatish sohasidagi tadbirkorlik subyekt
larini, ayniqsa, maishiy, ta’lim, tibbiy, axborotkommunikatsiya va boshqa talab yuqori bo‘lgan sohalarda faoliyat 
ko‘rsatadigan korxonalarni kreditlash orqali moliyaviy qo‘llabquvvatlash dolzarb vazifalardan hisoblanadi.

Rivojlangan davlatlar tajribasi shuni ko‘rsatadiki, xizmat ko‘rsatish sohasini moliyalashtirish manbalari 
tarkibida	tijorat	banklarining	kreditlari	o‘ziga	xos	va	muhim	o‘rin	egallaydi.	Xususan,	Deutsche	Bankda	(GFR)	
xizmatlar sohasiga berilgan kreditlarning miqdori 2022yilda 2021yilga nisbatan 8,4 foizga oshdi. Bank of 
America	(AQSh)	bankida,	2023-yilning	1-yanvar	holatiga,	xizmatlar	sohasiga	berilgan	kreditlar	bo‘yicha	zaxira	
ajratmalarining	brutto	aktivlarga	nisbatan	darajasi	0,7	foizni	(me’yoriy	darajadan	past)	tashkil	qildi1.

Tijorat	banklari	tomonidan	iqtisodiyot	subyektlariga	kredit	berish	hajmiga	ham	bir	qator	omillar	ta’sir	ko‘rsa
tadi.	Ushbu	omillarni	ichki	va	tashqi	omillarga	bo‘lish	mumkin.	Ichki	omillar	bu	tijorat	banki	faoliyati	bilan	bog‘liq	
bo‘lib,	ularni	tartibga	solish	mumkin.	Tashqi	omillar	esa	tijorat	banki	faoliyati	bilan	bog‘liq	emas	va	ularni	tijorat	
banki tomonidan tartibga solib bo‘lmaydi. 

1	 Deutsche	 Bank.	 Annual	 report	 2022//(https://investor-relations.	 db.	 com/reports-and-events/annual-reports/);	 Bank	 of	 America.	
Annual	report	2022//(https://investor.	bankofamerica.	com/annual-reports-and-proxy-statements).	

Dunyo miqyosida tijorat banklarining xizmatlar sohasini kreditlash amaliyotini takomillashtirish, xizmatlar 
sohasini kreditlash bilan bog‘liq bo‘lgan moliyaviy risklarni baholash va boshqarish amaliyotini takomillash
tirish, tijorat banklari tomonidan xizmatlar sohasiga berilgan kreditlarning daromadliligi va riskliligi o‘rtasidagi 
mutanosiblikni ta’minlash, xizmatlar sohasiga beriladigan kreditlarning resurs ta’minotini yaxshilash, xizmatlar 
sohasi subyektlarining kredit to‘loviga layoqatlilik darajasini oshirish bo‘yicha ilmiy tadqiqotlar olib borilmoqda. 
Bu	 esa,	 xizmatlar	 sohasini	 kreditlash	masalasini	 dolzarb	 ekanligidan	 dalolat	 beradi.	Mazkur	 tadqiqotda	AT	
“Mikrokreditbank” faoliyati ko‘rsatkichlari, jumladan kredit berish jarayoni va unga ta’sir etuvchi omillar ekono
metrik tahlil qilingan.

M A V Z U G A  O I D  A D A B I Y O T L A R  T A H L I L I
Iqtisodiy adabiyotda xizmatlar sohasini rivojlantirish masalasiga bag‘ishlangan ko‘plab ilmiy tadqiqotlar 

mavjud.
J.	Keynsning	fikriga	ko‘ra,	xizmatlar	sohasini	rivojlantirish	bevosita	aholining	xizmatlarga	bo‘lgan	talabiga	

bog‘liq. O‘z navbatida, xizmatlarga bo‘lgan talab daromad va iste’mol o‘rtasidagi farqning o‘zgarishiga bog‘liq. 
Insonning o‘z oilasining birinchi darajali ehtiyojlarini qondirishga intilishi jamg‘arishga intilishdan kuchli bo‘ladi. 
Shu sababli, real daromadning o‘sishi bilan uning jamg‘arishga yo‘naltiriladigan qismi oshib boradi [1].

R. Barro va S. Martin o‘zlarining ilmiytadqiqot ishlarida davlat va xususiy sektor tomonidan aholiga ko‘rsati
ladigan	ijtimoiy	xizmatlarni	(sog‘liqni	saqlash,	ta’lim	xizmatlari)	rivojlantirish	masalasini	tadqiq	qilganlar.	Ularning	
fikriga	ko‘ra,	ijtimoiy	xizmatlarni	rivojlantirish	davlat	byudjetining	daromadlari	darajasiga	va	xususiy	sektor	kor-
xonalari tomonidan ijtimoiy xizmatlar sohasiga yo‘naltirilgan kapitalning qaytimiga bog‘liq. Agar kapi tal qaytimi 
pasayish tendensiyasiga ega bo‘lsa, bu holat ijtimoiy xizmatlar hajmining qisqarishiga sabab bo‘ladi. Davlat 
byudjeti	 defitsiti	 darajasining	 yuqori	 bo‘lishi	 davlat	 tomonidan	moliyalashtiriladigan	 ijtimoiy	 dasturlarni	 to‘liq	
amalga oshirish imkonini bermaydi [2].

AQShlik	 taniqli	 iqtisodchi	 olim	 O.	 Blanshar	 moliyaviy	 xizmatlar	 sohasini	 rivojlantirish	 masalasini	 ilmiy	
asosda	tadqiq	qilgan	va	bir	qator	ilmiy	xulosalarni	shakllantirgan,	ilmiy	takliflar	ishlab	chiqqan.	O.	Blansharning	
fikriga	ko‘ra,	moliyaviy	 xizmatlar	 ko‘rsatish	 sohasini	 rivojlantirish	uchun	quyidagi	 tadbirlarni	 amalga	oshirish	
maqsadga	muvofiqdir:

● xizmatlar sohasida sog‘lom raqobat muhitini shakllantirish yo‘li bilan xizmatlar bahosini pasaytirish va 
shuning asosida moliyaviy xizmatlarga bo‘lgan talabni oshirish lozim;

● moliyaviy xizmatlar ko‘rsatadigan subyektlarga ular amalga oshiradigan investitsiyalarning barqaror 
darajasini ta’minlash imkonini beradigan shartsharoitlar yaratib berish zarur;

● davlat byudjeti xarajatlarini oshirish va soliq stavkalarini pasaytirish yo‘li bilan moliyaviy xizmatlardan 
foydalanuvchi subyektlarining to‘lovga qobil talabini oshirish lozim [3].

G.	Menkyuning	fikriga	ko‘ra,	xizmatlar	sohasini	rivojlantirish	birinchi	navbatda	xizmatlar	ko‘rsatish	sohasida	
band bo‘lgan subyektlarning mehnat unumdorligiga bog‘liq. Mehnat unumdorligi bilan aholining turmush dara
jasi o‘rtasida kuchli fundamental aldoqadorlik mavjud [4].

K.	Skinner	bank	xizmatlarini	rivojlantirish	masalasini	ilmiy	asosda	tadqiq	qilgan.	Uning	fikriga	ko‘ra,	bank	
xizmatlarini rivojlantirishni sifat jihatdan yuqori bosqichga olib chiqish uchun quyidagi yo‘nalishlarni kuchaytirish 
lozim:

● videobankingni rivojlantirish;
● aloqa kanallarini yangi texnologiyalar bilan jihozlash;
● onlayn banking texnologiyasini takomillashtirish;
● avtomatlashtirilgan kliring palatalari faoliyatini takomillashtirish [5].
Iqtisodchi olimlarning ilmiynazariy qarashlaridan ko‘rinadiki, xizmatlar sohasini rivojlantirish xizmatlar 

bahosi, kapital qaytimi, investitsiya me’yori, davlat byudjeti ijtimoiy xizmatlari darajasi, mehnat unumdorligi kabi 
ko‘p sonli omillarga bog‘liqdir.

T A D Q I Q O T  M E T O D O L O G I YA S I
Ekonometrik tahlilda ko‘p omilli ekonometrik modeldan foydalanamiz. Ko‘p omilli ekonometrik modelda 

qatnashadigan	omillarni	tanlab	olish	zarur.	Tuziladigan	ko‘p	omilli	ekonometrik	modelga	barcha	ta’sir	etuvchi	
omillar va natijaviy omilni kiritishdan avval keltirilgan omillarning o‘lchov birliklari turlicha bo‘lganli uchun ularni 
logarifmlaymiz	hamda	omillar	bo‘yicha	tavsifiy	statistika	o‘tkazamiz.

Ko‘p	omilli	ekonometrik	model	tuzishda	tavsifiy	statistika	nima	ekanligini	aniq	tushunish	kerak.	U	tavsif-
lovchi deb ham ataladi va zaruriy tizimlashtirish bilan empirik ma’lumotlarni tahlil qilish va qayta ishlash bilan 
shug‘ullanadi.	Tavsifiy	statistika	o‘rganilayotgan	hodisaning	grafiklar,	jadvallar,	diagrammalar	va	sonli	ifodalar	
ko‘rinishida	berilgan	qisqa	va	jamlangan	holdagi	tavsifidir.



T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
S

318 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2023-yil, sentyabr.  № 9-son.

Asosiy	ko‘rsatkichlar	sifatida	tavsifiy	statistik	ma’lumotlarga	quyidagilar	kiradi:
●	 doimiy	bo‘lmagan	o‘zgaruvchi.	U	nafaqat	o‘lchanishi,	balki	ma’lum	manipulyatsiyalar	jarayonida	o‘zga-

rishlarga ham duch kelishi mumkin;
● ekstremumlar yoki o‘zgaruvchi o‘zi qiymatlarini maksimal va minimal deb ataladiganlari;
● variatsion qatorlar;
●	 o‘rtacha	–	arifmetik	yoki	tanlama	o‘rtacha	bilan	ifodalanadi.	Bu	yerda	garmonik,	geometrik,	arifmetik	va	

kvadratik	kabi	bir	nechta	parametrlar	mavjud.	Ularning	barchasi	tarqatish	markazini	tavsiflash	uchun	kerak;
●	 moda	–	to‘plamdagi	eng	tez-tez	uchraydigan	qiymatdir.	To‘g‘ri,	u	eng	yuqori	chastotali	sinfning	o‘rtacha	

qiymatini ham aks ettirishi mumkin;
●	 mediana	–	to‘plamdagi	eng	tez-tez	uchraydigan	qiymatlarning	o‘rtacha	qiymati;
●	 dispersiya	 –	 kuzatuvlarning	ma’lum	 sonidagi	 og‘ishlarni	 baholashga	 imkon	 beradi.	 Ushbu	 parametr	

tarqalish ko‘rsatkichlari variantiga ishora qiladi.
Bundan	 tashqari,	 tavsifiy	 statistika	 usullarini	 amalga	 oshirish	 uchun	 kvartillar,	 assimetriya,	 statistik	

momentlar,	farazlar,	ehtimollik	kabi	ko‘rsatkichlar	ham	qo‘llaniladi.	Ularning	har	biri	olingan	ma’lumotlarni	to‘g‘ri	
ko‘rsatishda muhim rol o‘ynaydi.

T A H L I L  V A  N A T I J A L A R  M U H O K A M A S I
Tadqiqot	yuzasidan	AT	“Mikrokreditbank”	faoliyati	ko‘rsatkichlarini	(1-jadval)	ekonometrik	modellashtirishda	

quyidagi	omillar	ko‘p	omilli	ekonometrik	modelga	kiritilishi	belgilab	olindi.	Natijaviy	omil	–	AT	“Mikrokreditbank”	
ajratgan	kreditlar	hajmi,	mlrd.	so‘m	(Y),	ta’sir	etuvchi	omillar	esa	–	AT	“Mikrokreditbank”	kapitali,	mlrd.	so‘m	(X1),	
AT	“Mikrokreditbank”	depozitlari,	mlrd.	so‘m	(X2),	inflyatsiya	darajasi,	%	(X3),	Markaziy	Bankning	qayta	moliyalash	
stavkasi,	%	(X4)	va	tijorat	banklarining	milliy	valyutada	berilgan	kreditlarining	o‘rtacha	yillik	foiz	stavkasi,	%	(X5).

1-javdal: AT “Mikrokreditbank” faoliyatining asosiy ko‘rsatkichlari dinamikasi 
Ko‘rsatkichlar 2014 2015 2016 2017 2018 2019 2020 2021 2022

Mikrokreditbankning kreditlari, mlrd. so‘m 681 850 1004 1197 2393 4466 8143 10334 13350
Mikrokreditbankning kapitali, mlrd. so‘m 208 235 187 602 696 1660 1687 2291 3650
Mikrokreditbankning depozitlari, mlrd. so‘m 373 693 930 971 1060 1378 2375 2688 5282
Inflyatsiya	darajasi,	% 6,1 5,6 5,7 14,4 14,3 15,2 11,1 10,0 12,3
Markaziy bankning qayta moliyalash stavkasi 10,0 9,0 9,0 14,0 16,0 16,0 14,0 14,0 15,0
Tijorat	banklarining	milliy	valyutada	berilgan	
kreditlarining	o‘rtacha	yillik	foiz	stavkasi,% 12,5 11,4 11,5 18,5 20,5 24,2 22,3 20,8 21,9

Ushbu	holatlarni	tekshirib	ko‘rish	uchun	AT	“Mikrokreditbank”	da	ajratilayotgan	kreditlar	hajmiga	ta’sir	etuv-
	chi	omillar	bo‘yicha	tavsifiy	statistika	o‘tkazamiz.	Natijalar	quyidagi	2-jadvalda	keltirilgan.

2-javdal: Omillar o‘rtasida tavsifiy statiska natijalari
ln(b_cr) ln(b_cap) ln(b_dep) ln(inf) ln(st_ref) ln(int_rate)

Mean 7.911117 6.639816 7.179100 2.282159 2.540826 2.861363
Median 7.780303 6.545350 6.966024 2.406945 2.639057 3.020425
Maximum 9.499272 8.202482 8.572060 2.721295 2.772589 3.186353
Minimum 6.523562 5.231109 5.921578 1.722767 2.197225 2.433613
Std. Dev. 1.157308 1.118625 0.794714 0.415737 0.239067 0.305219
Skewness 0.169596 –0.053717 0.252402 –0.425957 –0.603919 –0.559939
Kurtosis 1.412056 1.519610 2.413110 1.492146 1.632960 1.551939
JarqueBera 3.988732 2.826161 3.224725 2.624769 3.247877 2.256628
Probability 0.009958 0.010609 0.010020 0.013849 0.010037 0.033491
Sum 71.20005 59.75835 64.61190 20.53943 22.86743 25.75226
Sum Sq. Dev. 10.71490 10.01057 5.052567 1.382701 0.457223 0.745267
Observations 9 9 9 9 9 9

Jadval	ma’lumotlaridan	har	bir	omilning	o‘rtacha	qiymati	(mean),	medianasi	(median),	maksimal	va	mini	mal	
(maximum,	minimum)	qiymatlarini	ko‘rish	mumkin.	Bundan	tashqari	har	bir	omilning	standart	chetlanishi	(std.	
dev.	(Standart	Devation)	–	standart	chetlanish	koeffitsiyenti	har	bir	o‘zgaruvchilarning	o‘rtacha	qiymatdan	qan
chalik	chetlanganligini	ko‘rsatadi)	qiymatlari	keltirilgan.

Skewness	–	asimmetriya	 koeffitsiyenti	 bo‘lib,	 u	nolga	 teng	bo‘lsa	normal	 taqsimot	ekanligi	 hamda	 taq
simotning	simmetrikligini	bildiradi.	Agar	bu	koeffitsiyent	0	dan	ancha	farq	qilsa,	u	holda	taqsimot	asimmetrik	
hisoblanadi	(ya’ni	simmetrik	emas).	Agar	asimmetriya	koeffitsiyenti	0	dan	katta,	ya’ni	musbat	bo‘lsa,	u	holda	
o‘rganilayotgan	omil	bo‘yicha	normal	taqsimot	grafigi	o‘ng	tomonga	surilgan	bo‘ladi.	0	dan	kichik,	ya’ni	manfiy	
bo‘lsa,	u	o‘rganilayotgan	omil	bo‘yicha	normal	taqsimot	grafigi	chap	tomonga	surilgan	bo‘ladi.

Yuqorida	keltirilgan	2-jadval	ma’lumotlaridan	shuni	ko‘rish	mumkinki,	ko‘p	omilli	ekonometrik	modelga	kiri-
tiladigan	 ln(b_cap),	 ln(inf),	 ln(st_ref)	va	 ln(int_rate)	omillarning	asimmetriya	koeffitsiyentlari	manfiy	qiymatlar	
qabul	qilgan	hamda	ushbu	omillar	grafigining	“chap	dumi”	“o‘ng	dumi”dan	uzunroq	ekanligini	ko‘rsatadi.	ln(b_cr)	
va	 ln(b_dep)	omilning	asimmetriya	koeffitsiyenti	musbat	qiymat	qabul	qilgan	va	ushbu	omil	grafigining	“o‘ng	
dumi” “chap dumi” uzunroq bo‘lgan. 

Barcha	omillarning	taqsimot	funksiyalari	grafiklari	quyidagi	1-rasmda	keltirilgan.

1-rasm: Omillarning taqsimot funkiyalari grafiklari

1rasmdan shuni ko‘rish mumkinki, ko‘p omilli ekonometrik modelga kiritiladigan barcha omillar normal taq
simot	qonuniga	bo‘ysunar	ekan.	Normal	taqsimot	grafigining	nazariy	qiymatlaridan	omilarning	hisoblangan	taq
simot	grafiklari	asimmetrik	holda	joylashgan,	ya’ni	surilgan.	Ushbu	surilishlar	asosan	o‘rganilayotgan	omillarni	
dinamikasidagi o‘zgarishlarni ko‘rsatadi. Ayrim yillarda ba’zi omillar keskin ortishga ega bo‘lgan bo‘lsa, ayrim
larida o‘zgarishlar sezilarli darajada bo‘lmagan.

AT	“Mikrokreditbank”	ajratgan	kreditlar	hajmiga	ta’sir	etuvchi	omillar	bo‘yicha	tuziladigan	ko‘p	omilli	ekono
metrik modelga omillarni tanlash uchun dastlab omillar o‘rtasida bog‘lanishlar mavjudligini tahlil qilish kerak. 
Buning uchun omillar o‘rtasida korrelyatsion tahlil o‘tkazamiz. Omillar o‘rtasida xususiy va juft korrelyatsiya 
koeffitsiyentlarini	hisoblaymiz.	Omillar	o‘rtasida	xususiy	va	juft	korrelyatsiya	koeffitsiyentlari	matritsasi	quyidagi	
4jadvalda keltirilgan.

3-jadval: Omillar o‘rtasida xususiy va juft korrelyatsiya koeffitsiyentlari qiymatlari
CovarianceAnalysis:	Ordinary
Date:	09/16/23	Time:	23:29
Sample:	2014	2022
Includedobservations:	9
Correlation
tStatistic

Probability ln(b_cr) ln(b_cap) ln(b_dep) ln(inf) ln(st_ref) ln(int_rate)
ln(b_cr) 1.000000
ln(b_cap) 0.964640 1.000000

9.683112 –
0.0000 –

ln(b_dep) 0.944523 0.605356 1.000000

7.608498 1.640694 –

0.0001 0.1508 –

ln(inf) 0.578302 0.633565 0.518301 1.000000

1.875460 1.755762 1.603481 –

0.1028 0.1645 0.1529 –

ln(st_ref) 0.714517 0.532339 0.612683 0.669372 1.000000

2.702093 0.973105 2.051055 1.842741 –
0.0305 0.1254 0.0794 0.10214 –

ln(int_rate) 0.824873 0.611629 0.584658 0.521049 0.671713 1.000000
3.860498 0.868274 0.703184 0.957238 1.886020 –
0.0062 0.1406 0.3305 0.1304 0.10727 –

Yuqorida	keltirilgan	3-jadvaldan	ko‘rish	mumkinki,	xususiy	korrelyatsiya	koeffitsiyentlari	–	bu	natijaviy	omil	
ln(b_cr)	va	unga	ta’sir	etuvchi	omillar	(Xi)	o‘rtasidagi	bog‘lanishlar	zichligini	ko‘rsatadi.	Demak,	xususiy	korrel
yatsiya	koeffitsiyentlari	natijaviy	omil	–	AT	“Mikrokreditbank”	ajratgan	kreditlar	hajmi	(ln(b_cr))	va	ta’sir	etuvchi	
omillar	o‘rtasida	turli	xil	bog‘lanishlar	mavjudligini	ko‘rsatmoqda.	ln(b_cap)

Demak,	AT	“Mikrokreditbank”	ajratgan	kreditlar	hajmi	(ln(b_cr))	va	AT	“Mikrokreditbank”	kapitali	(ln(b_cap))	
o‘rtasida	bog‘lanish	zichligi	0,9646	ga	teng.	Bu	esa	ushbu	ikki	omil	o‘rtasida	zich	bog‘lanish	mavjudligini	ko‘rsat
moqda.	AT	“Mikrokreditbank”	ajratgan	kreditlar	hajmi	(ln(b_cr))	va	AT	“Mikrokreditbank”	depozitlari	(ln(b_dep))	
o‘rtasida	bog‘lanish	zichligi	0,9445	ga	teng.	Ushbu	holat	ham	mazkur	ikki	omil	o‘rtasida	zich	to‘g‘ri	bog‘lanish	
mavjudligini	ko‘rsatmoqda.	AT	“Mikrokreditbank”	ajratgan	kreditlar	hajmi	(ln(b_cr))	va	inflyatsiya	darajasi	(ln(inf))	
o‘rtasida	o‘rtacha	bog‘lanish	mavjud	ekan,	ya’ni	ular	orasida	xususiy	korrelyatsiya	koeffitsiyenti	0,5783	ga	teng.	
AT	“Mikrokreditbank”	ajratgan	kreditlar	hajmi	(ln(b_cr))	va	Markaziy	Bankning	qayta	moliyalash	stavkasi	(ln(st_
ref))	o‘rtasida	o‘rtacha	bog‘lanish	mavjud,	chunki	hisoblangan	xususiy	korrelyatsiya	koeffitsiyenti	0,7145	ga	
teng.	AT	 “Mikrokreditbank”	ajratgan	kreditlar	hajmi	 (ln(b_cr))	 va	 tijorat	banklarining	milliy	 valyutada	berilgan	
kreditlarining	o‘rtacha	yillik	foiz	stavkasi	(ln(int_rate))	o‘rtasida	o‘rtacha	bog‘lanish	mavjud,	chunki	hisoblangan	
xususiy	korrelyatsiya	koeffitsiyenti	0,7145	ga	teng.

Bundan	tashqari	3-javdalda	ta’sir	etuvchi	omillar	o‘rtasida	juft	korrelyatsiya	koeffitsiyentlari	ham	keltirilgan.	
Ushbu	koeffitsiyentlar	orqali	omillar	o‘rtasida	multikollinearlik	aniqlanadi.	Agar	ta’sir	etuvchi	omillar	(Xi,	Xj)	o‘rta
sida	 juft	 korrelyatsiya	 koeffitsiyentining	 hisoblangan	 qiymati	 0,7	 dan	 katta	 bo‘lsa,	 omillar	 o‘rtasida	multikol
linearlik	mavjud	deyiladi.	Omillar	o‘rtasida	xususiy	va	juft	korrelyatsiya	koeffitsiyentlari	matritsasi	hisoblangan	
2-jadvaldan	ko‘rish	mumkinki,	AT	“Mikrokreditbank”	ajratgan	kreditlar	hajmiga	ta’sir	etuvchi	omillar	o‘rtasida	juft	
korrelyatsiya	koeffitsiyentining	hisoblangan	qiymati	0,7	dan	katta	emas	ekan.	Bu	esa	o‘z	navbatida	tanlangan	
barcha omillarni ko‘p omilli ekonometrik modelga kiritishga imkon beradi.

Shuningdek,	 3-jadvalda	 korrelyatsiya	 koeffitsiyentlarining	 ishonchligi	 va	 ehtimolligini	 aniqlash	 bo‘yicha	
koeffitsiyentlar	hisoblangan	(hisoblagan	korrelyatsiya	koeffitsiyentlarining	 tagida	 joylashgan	qatorlardagi	qiy
matlar).	Har	bir	korrelyatsiya	koeffitsiyentining	pastki	qismida	uning	Styudentning	t-mezoni	hisoblangan	qiymati	
va	ehtimolligi	(prob.)	keltirilgan.	Omillar	o‘rtasida	hisoblangan	ehtimollik	0,05	dan	katta	bo‘lmaslik	sharti	qo‘yiladi.	
Masalan,	AT	 “Mikrokreditbank”	 ajratgan	 kreditlar	 hajmi	 (ln(b_cr))	 va	AT	 “Mikrokreditbank”	 depozitlari	 hajmi	
(ln(b_dep))	o‘rtasida	xususiy	korrelyatsiya	koeffitsiyenti	rln(b_rc),	ln(b_dep)	=	0,9445,	t	=	7,6085	va	prob.	=	0,0001	ga	
teng.	Bu	esa	mazkur	 ikki	omil	o‘rtasida	zich	bog‘lanish	borligini,	xususiy	korrelyatsiya	koeffitsiyenti	 ishonchli	
ekanligi	va	95	foiz	aniqlikda	ikki	omil	o‘rtasida	musbat	zich	bog‘lanish	mavjudligini	ko‘rsatadi.

Yuqorida	aytilganlarni	tekshirishda,	ya’ni	omillar	o‘rtasida	bog‘lanish	zichliklari	va	shakllarini	aniqlashda	har	
bir	omilning	natijaviy	omil	(ln(b_cr))	bilan	bog‘liqligini	aniqlash	uchun	ularning	nuqtali	grafiklarini	ko‘rib	chiqamiz	
(2-rasm).

2-rasmdagi	grafiklarda	vizual	ko‘rinishda	ham	shuni	aytish	mumkinki,	natijaviy	omil	(ln(b_cr))	bilan	ta’sir	
etuvchi	omillar	(lnXi)	o‘rtasida	to‘g‘ri	va	zich	hamda	kuchli	bog‘lanishlar	mavjudligini	ko‘rish	mumkin.	Demak,	AT	
“Mikrokreditbank”	ajratgan	kreditlar	hajmi	(ln(b_cr))	bo‘yicha	ko‘p	omilli	ekonometrik	modelga	kiritiladigan	omillar	
o‘rtasida	korrelyatsiya	koeffitsiyentlari	Styudentning	t-mezoni	hisoblangan	qiymati	va	ehtimolligi	bo‘yicha	qo‘yi-
ladigan	talablarga	to‘la	javob	berar	ekan.	Bu	shundan	dalolat	beradiki,	AT	“Mikrokreditbank”	ajratgan	kreditlar	
hajmiga	(ln(b_cr))	ta’sir	etuvchi	barcha	omillarni	ko‘p	omilli	ekonometrik	modelga	kirish	kerak.

2-rasm: AT “Mikrokreditbank” ajratgan kreditlar hajmi (ln(b_cr)) va unga ta’sir etuvchi omillar (lnXi) o‘rtasida 
bog‘lanish shakllarining ko‘rinishi

Ta’sir	etuvchi	omillar	o‘rtasida	multikollenearlik	mavjud	emasligini	tekshirishning	yana	bitta	usuli	–	bu	VIF	
(Variance	Inflation	Factors	–	multikollinearlik	samarasini)	koeffitsiyentlarini	hisoblashdir.	Har	bir	omil	bo‘yicha	
hisoblangan	VIF	koeffitsiyentlari	quyidagi	4-jadvalda	keltirilgan.

4-jadval: Ta’sir etuvchi omillar o‘rtasida multikolleniarlik samarasini o‘lchash*
Variance	Inflation	Factors
Date:	09/16/23	Time:	23:50
Sample:	2014	2022
Included	observations:	9

Variable CoefficientVariance CenteredVIF
ln(b_cap) 0.005789 8.11439
ln(b_dep) 0.003090 6.26742
ln(inf) 0.028816 7.20356
ln(st_ref) 0.183036 5.03886
ln(int_rate) 0.107072 2.47983
C 0.322060  NA

Agar	 ta’sir	 etuvchi	 omillar	 o‘rtasida	 multikolleniarlik	 mavjud	 bo‘lsa,	 u	 holda	 CenteredVIF>10	 bo‘ladi.	
2.10-jadvaldan	ko‘rish	mumkinki,	barcha	ta’sir	etuvchi	omillarning	VIF	koeffitsiyentlari	10	dan	kichik.	Demak,	bu	
ham omillar o‘rtasidagi korrelyatsiya tahlili kabi ta’sir etuvchi omillar o‘rtasida multikolleniarlik mavjud emasligini 
ko‘rsatmoqda.

Bundan tashqari ko‘p omilli ekonometrik modelga kiritlayotgan natijaviy omilni geteroskedastlikka, ya’ni 
ko‘p	omilli	 ekonometrik	modelning	 tasodifiy	 xatosining	bir	 xil	 bo‘lmagan	 (oshib	borishi	 yoki	 kamayib	borishi	
tartibdagi)	dispersiyasida	ifodalangan	kuzatishlarni	bildiradi.

Bunday	holatni	aniqlash	uchun	kengaytirilgan	Diki-Fuller	testi	o‘tkaziladi	(5-jadval).

5-jadval: Geteroskedastlikni aniqlash uchun kengaytirilgan Diki-Fuller testi
Null	Hypothesis:	LNY	has	a	unit	root
Exogenous:	Constant
Lag	Length:	0	(Automatic	–	based	on	SIC,	maxlag=2)

t-Statistic  Prob. *
Augmented	Dickey-Fuller	test	statistic –2.636375 0.0129
Testcriticalvalues: 1%	level –4.121990

5%	level –3.144920
10%	level –2.713751

*MacKinnon	(1996)	one-sided	p-values.	
Warning:	Probabilities	and	critical	values	calculated	for	20	observations
    and may not be accurate for a sample size of 12

Geteroskedastlikni	aniqlash	bo‘yicha	Diki-Fuller	testida	ham	ehtimollik	(Prob=0,0129)	5	foizdan	kichik	ekan	
va bu natijaviy omil qatorida geteroskedastlik mavjud emasligini ko‘rsatmoqda.

Demak, omillar o‘rtasida multikolleniarlik hamda natijaviy omil qatorida geteroskedastlik mavjud emasligini 
hisobga	olgan	holda	AT	“Mikrokreditbank”	ajratgan	kreditlar	hajmi	(ln(b_cr))	va	unga	ta’sir	etuvchi	omillar	(lnXi)	
bo‘yicha	ko‘p	omilli	ekonometrik	model	tuzamiz.	Mazkur	ko‘p	omilli	ekonometrik	model	quyidagi	ko‘rinishga	ega:

lny = lnβ0 + β1lnx1 + β2lnx2 +... + βnlnxn + ε	(1)
bu yerda lny	–	natijaviy	omil,	lnxi	–	ta’sir	etuvchi	omillar,	ε –	tasodifiy	xato.
Ko‘p	 omilli	 ekonometrik	 modeldagi	 (1)	 noma’lum	 lnβ0, lnβ2, lnβ2,..., lnβn parametrlarning qiymatlarini 

aniqlashda	“eng	kichik	kvadratlar	usuli”dan	foydalandik.	Natijalar	quyidagi	6-jadvalda	keltirilgan.

6-jadval: AT “Mikrokreditbank” ajratgan kreditlar hajmi va unga ta’sir etuvchi omillar bo‘yicha hisoblangan ko‘p 
omilli ekonometrik model parametrlari

Variable Coefficient Std. Error t-Statistic Prob. 
ln(b_cap) 0.099587 0.036108 2.757978 0.0518**
ln(b_dep) 0.721581 0.055587 12.98113 0.0010***
ln(inf) –2.479051 0.169752 –14.60399 0.0007***
ln(st_ref) 2.159048 0.427828 5.046537 0.0150***
ln(int_rate) 2.919102 0.327219 8.920950 0.0030***
S –6.111210 0.567504 –10.76858 0.0017***
Rsquared 0.999574 Mean dependent var 7.911117
Adjusted Rsquared 0.998865 S. D. dependent var 1.157308
S. E. ofregression 0.038994 Akaike info criterion –3.416096
Sum squared resid 0.004562 Schwarz criterion –3.284613
Loglikelihood 21.37243 Hannan-Quinn	criter.	 –3.699836
F-statistic 1408.761 DurbinWatson stat 2.844811
Prob(F-statistic) 0.000030

Izoh:	***	–	0.05	foiz	aniqlikda,	**	–	0.01	foiz	aniqlikda
Dependent	Variable:	LNY
Method:	Least	Squares
Date:	09/16/23	Time:	00:15
Sample:	2014	2022
Includedobservations:	9

Yuqoridagi	 6-jadval	 ma’lumotlaridan	 foydalanib,	 AT	 “Mikrokreditbank”	 ajratgan	 kreditlar	 hajmi	 ln(b_cr)	
bo‘yicha	hisoblangan	ko‘p	omilli	ekonometrik	modelni	analitik	ko‘rinishda	ifodalaymiz:

ln(b_cr) = –6,11 + 0,09ln(b_dep) + 0,72ln(b_dep) – 2,48ln(inf) + 2,16ln(st_rer) + 2,92ln(st_rate)	(2)
AT	“Mikrokreditbank”	ajratgan	kreditlar	hajmi	bo‘yicha	 tuzilgan	ko‘p	omilli	ekonometrik	model	 (2)	sifatini	

tekshirishda	determinatsiya	koeffitsiyentidan	foydalanamiz.	Determinatsiya	koeffitsiyenti	natijaviy	omil	necha	
foizga	modelga	kiritilgan	omillardan	tashkil	topishini	ko‘rsatadi.	Hisoblangan	determinatsiya	koeffitsiyenti	(R2	

–	R-squared	 (2.12-jadval))	 0,9995	 ga	 teng.	 Bu	 esa	AT	 “Mikrokreditbank”	 ajratgan	 kreditlar	 hajmining	 (lnY)	
99,95	foizi	hisoblangan	(2)	ko‘p	omilli	ekonometrik	modelga	kiritilgan	omillardan	tashkil	topishini	ko‘rsatmoqda.	
Qolgan	0,05	foizi	(100,0–99,95)	esa	hisobga	olinmagan	omillar	ta’siri	ekanligini	ko‘rsatmoqda.

AT	“Mikrokreditbank”	ajratgan	kreditlar	hajmi	(ln(b_cr))	bo‘yicha	tuzilgan	ko‘p	omilli	ekonometrik	modelning	
(2)	statistik	ahamiyatligini	yoki	o‘rganilayotgan	jarayonga	adekvatligini	(mos	kelishini)	tekshirishda	Fisherning	
F-mezonidan	foydalanamiz.	Fisherning	hisoblangan	Fmezoni qiymati uning jadvaldagi qiymati bilan taqqosla
nadi. Agar Fhisob	>	Fjadval	bo‘lsa,	u	holda	ko‘p	omilli	ekonometrik	model	(2)	statistik	ahamiyatli	deyiladi	va	undan	
natijaviy	ko‘rsatkich	–	AT	“Mikrokreditbank”	ajratgan	kreditlar	hajmini	(ln(b_cr))	kelgusi	davrlarga	prognozlashda	
foydalanish mumkin bo‘ladi.

Endi,	AT	“Mikrokreditbank”	ajratgan	kreditlar	hajmi	bo‘yicha	tuzilgan	(2)	ko‘p	omilli	ekonometrik	modelning	
statistik	 ahamiyatligini	 tekshirish	 uchun	F-mezonning	 jadval	 qiymatini	 topamiz.	Buning	 uchun	 ozodlik	 dara
jalari k1 = m va k2 = n	–	m	–	1	hamda	α ahamiyatlik darajasi bo‘yicha qiymatlarni hisoblaymiz. Ahamiyatlik 
darajasi α = 0,05	va	ozodlik	darajalari	k1	=	5	va	k2	=	9	–	4	–	1	=	4	dan	kelib	chiqib,	Fmezonning jadval qiymati 
Fjadval	=	6,26	ga	teng.	F-mezonning	hisoblangan	qiymati	Fhisob	=	1408,76	va	jadval	qiymati	Fjadval	=	6,26	ga	teng	
ekanligidan kelib chiqib va Fhisob	>	Fjadval	sharti	bajarilganligi	uchun	(2)	ko‘p	omilli	ekonometrik	modelni	statistik	
ahamiyatli	deyish	mumkin	hamda	undan	AT	“Mikrokreditbank”	ajratgan	kreditlar	hajmini	(ln(b_cr))	kelgusi	davr
larga prognozlashda foydalanish mumkin.

AT	“Mikrokreditbank”	ajratgan	kreditlar	hajmi	(ln(b_cr))	bo‘yicha	tuzilgan	ko‘p	omilli	ekonometrik	modelning	
(2)	 hisoblangan	 parametrlari	 ishonchliligini	 tekshirishda	 Styudentning	 t-mezonidan	 foydalaniladi.	 Styudent	
t-mezonining	hisoblangan	(hisob)	va	jadval	(tjadval)	qiymatlarini	taqqoslab,	N0	gipotezani	qabul	qilamiz	yoki	
rad	etamiz.	Buning	uchun	t-mezonning	jadval	qiymatini	tanlangan	ishonchlilik	ehtimoli	(α)	va	ozodlik	darajasi	
(d.	f.	=	n	–	m	–	1)	shartlar	asosida	topamiz.	Bu	yerda	n	–	kuzatuvlar	soni,	m	–	omillar	soni.	Ishonchlilik	ehtimoli	
α = 0,05	va	ozodlik	darajasi	d.	f.	=	9	–	4	–	1	=	4	bo‘lganda,	t-mezoning	jadval	qiymati	tjadval	=	2,776	ga	teng.

Ko‘p omilli ekonometrik model tuzish bo‘yicha olib borilgan hisobkitoblardan shuni ko‘rish mumkinki, ko‘p 
omilli ekonometrik modelga kiritilgan barcha omillar bo‘yicha tmezonning hisoblangan qiymatlari α = 0,05	aniq
likda	jadval	qiymatidan	katta	ekanligini	ko‘rish	mumkin	(5-jadval).	Bu	esa	barcha	omillarni	ishonchli	ekanligini	
bildiradi va mazkur omillarga ko‘p omilli ekonometrik modelda ishtirok etishiga imkon beradi.

AT	 “Mikrokreditbank”	 ajratgan	 kreditlar	 hajmi	 bo‘yicha	 tuzilgan	 ko‘p	 omilli	 ekonometrik	 model	 (2)	
bo‘yicha	 natijaviy	 omil	 (ln(b_cr))	 qoldiqlarida	 avtokorrelyatsiya	mavjudligini	 tekshirish	 uchun	 Darbin-Uotson	
(DW)	mezonidan	foydalanamiz.	Hisoblangan	DW	qiymati	 jadvaldagi	DWL	va	DWU	bilan	taqqoslanadi.	Agar	
DWhisob	<	DWL	dan	kichik	bo‘lsa,	natijaviy	omil	qoldiqlarida	avtokorrelyatsiya	mavjud	deyiladi.	DWhisob	>	DWU	
dan	katta	bo‘lsa,	natijaviy	omilqoldiqlarida	avtokorrelyatsiya	mavjud	emas	deyiladi.	Darbin-Uotson	mezonining	
pastki	chegarasi	qiymati	DWL	=	0,56	ga	teng	va	yuqori	chegarasi	qiymati	DWU	=	2,21	ga	teng.	DWhisob = 2,8448 
ga teng. Demak, DWhisob	>	DWU	bo‘lgani	uchun	natijaviy	omil	 (AT	“Mikrokreditbank”	ajratgan	kreditlar	hajmi	
(ln(b_cr))	qoldiqlarida	avtokorrelyatsiya	mavjud	emas	ekan.

Natijaviy	omil	qoldiqlarida	avtokorrelyatsiyaning	mavjud	emasligi	ham	yuqorida	keltirilgan	(2)	ko‘p	omilli	
ekonometrik modeldan prognozda foydalanish mumkinligini ko‘rsatadi.

AT	“Mikrokreditbank”	ajratgan	kreditlar	hajmi	bo‘yicha	hisoblangan	(2)	ko‘p	omilli	ekonometrik	modelning	
haqiqiy	(Actual),	hisoblangan	(Fitted)	qiymatlari	va	ular	o‘rtasidagi	farqlar	(Residual)	quyidagi	3-rasmda	kelti
rilgan.

3-rasm: AT “Mikrokreditbank” ajratgan kreditlar hajmining haqiqiy (Actual), hisoblangan (Fitted) qiymatlari va 
ular o‘rtasidagi farqlar (Residual) grafigi

3-rasmdan	ko‘rish	mumkinki,	hisoblangan	(2)	ko‘p	omilli	ekonometrik	model	bo‘yicha	AT	“Mikrokreditbank”	
ajratgan	kreditlar	hajmining	hisoblangan	qiymatlar	grafigi	uning	haqiqiy	qiymatlari	grafigi	bilan	juda	yaqin	joy
lashgan,	 ular	 o‘rtasidagi	 farqlar	 ham	 unchalik	 katta	 emas.	 Bu	 esa	 hisoblangan	 (2)	 ko‘p	 omilli	 ekonometrik	
mo	deldan	AT	“Mikrokreditbank”	ajratgan	kreditlar	hajmini	kelgusi	davrlarga	prognozlashda	foydalanish	mum
kinligini yana bir isboti hisoblanadi.

AT	“Mikrokreditbank”	ajratgan	kreditlar	hajmi	bo‘yicha	hisoblangan	(2)	ko‘p	omilli	ekonometrik	modeldan	
kelgusi	davrlarga	natijaviy	ko‘rsatkichni	prognozlashda	MARE	(Mean	absolute	percent	error	–	foizlardagi	o‘rt
acha	absolyut	 xatolik)	 koeffitsiyenti	hisoblanadi.	Agar	hisoblangan	MARE	koeffitsiyenti	qiymati	15,0	 foizdan	
kichik bo‘lsa, modeldan natijaviy omilni prognozlashda foydalanish mumkin bo‘ladi, aks holda foydalanib 
bo‘lmaydi.	Tadqiq	qilinayotgan	AT	“Mikrokreditbank”	ajratgan	kreditlar	hajmi	(ln(b_cr))	bo‘yicha	MARE	koeffitsi
yentining	qiymati	0,2462	foizni	tashkil	etmoqda	(4-rasm).

4-rasm: Hisoblangan modeldan prognozda foydalanish ko‘rsatkichlari

Bu	esa	15,0	foizdan	kichik	(MAPE=0,2462),	ya’ni	u	0,25	foizni	tashkil	etmoqda.	Shuning	uchun	ham	(2)	
ko‘p	omilli	ekonometrik	modeldan	AT	“Mikrokreditbank”	ajratgan	kreditlar	hajmini	prognozlashda	foydalanish	
mumkin degan xulosaga kelish mumkin.

X U L O S A  V A  T A K L I F L A R
Hisoblangan	ko‘p	omilli	ekonometrik	model	shuni	ko‘rsatadiki,	AT	“Mikrokreditbank”	kapitali	(ln(b_cap))	o‘r-

tacha	bir	foizga	ortsa,	AT	“Mikrokreditbank”	ajratgan	kreditlar	hajmi	(ln(b_cr))	o‘rtacha	0,09	foizga	ortar	ekan.	AT	
“Mikrokreditbank”	depozitlari	(ln(b_dep))	o‘rtacha	bir	foizga	ortsa,	AT	“Mikrokreditbank”	ajratgan	kreditlar	hajmi	
(ln(b_cr))	o‘rtacha	0,72	foizga	ortar	ekan.	Respublikada	inflyatsiya	darajasi	(ln(inf))	o‘rtacha	bir	foizga	ortishi,	AT	
“Mikrokreditbank”	ajratgan	kreditlar	hajmi	(ln(b_cr))	o‘rtacha	2,48	foizga	kamayishiga	olib	kelar	ekan.	Markaziy	
Bankning	qayta	moliyalash	stavkasi	(ln(st_ref))	o‘rtacha	bir	foizga	ortishi,	AT	“Mikrokreditbank”	ajratgan	kreditlar	
hajmini	(ln(b_cr))	o‘rtacha	2,16	foizga	ortishiga	olib	kelar	ekan.	Va	tijorat	banklarining	milliy	valyutada	berilgan	
kreditlarining	o‘rtacha	yillik	 foiz	stavkasi	 ln(int_rate)	o‘rtacha	bir	 foizga	oshsa,	AT	“Mikrokreditbank”	ajratgan	
kreditlar	hajmi	(ln(b_cr))	o‘rtacha	2,92	foizga	ortar	ekan.

Shunday	qilib,	AT	“Mikrokreditbank”	ajratgan	kreditlar	hajmi	va	unga	ta’sir	etuvchi	omillar	bo‘yicha	tuzilgan	
ko‘p	omilli	ekonometrik	model	(2)	bir	qator	mezonlar	yordamida	tekshirildi	hamda	modelning	statistik	ahamiyat
liligi va parametrlarining ishonchliligi aniqlandi. Natijaviy omil qoldiqlarida esa avtokorrelyatsiya aniqlanmadi. 
Demak,	mazkur	ko‘p	omilli	ekonometrik	modeldan	AT	“Mikrokreditbank”	ajratgan	kreditlar	hajmini	kelgusi	davr
larda prognozlashda foydalanish mumkinligi aniqlandi.

